
Kros igoera 
eta mus txapelketa 
igande honetan
Santamaña festen 
lehendabiziko egunean�4

Baraibar eta Lizartza. N. U.

AAIITTOORR  LLIIZZAARRTTZZAA�

BERASTEGIKO ALKATEA

«Plaza ixtea eta
aparkalekuak
dira helburuak»
Industrialdea eta 
errekaren garbiketa 
ere, asmoen artean�3

MMIIKKEELL  BBAARRAAIIBBAARR�

ARESOKO ALKATEA

«Aresoarrek 
ez dute herria 
hazterik nahi»
Frontoi estali bat 
eraikitzea du helburu
nagusien artean�3

JJOOXXEEAANN  BBEENNGGOOEETTXXEEAA�AUTOESKOLAKO IRAKASLEA

«Puntukako gidabaimenari hasieran 
jendeak zion beldurra jaitsi egin da»

Pasa den urteko uztailean jarri zuten martxan lege berria;
ordutik, 96.000 puntu kendu dituzte EAEko errepideetan�7

TOLOSALDEA ETA 
LEITZALDEA �

HITZAk ez 
du izan diru
laguntzetan
hazkunderik

Hazkunde nabarmena
izan dute, ordea, 
erdarazko gehigarriek
eta tokiko aldizkariek�2



HHeeddaabbiiddeeeenn  llaagguunnttzzaakk  nnaabbaarrmmeenn  iiggoo
aarrrreenn,,  HHIITTZZAAkk  eezz  dduu  hhaazzkkuunnddeerriikk  iizzaann

ERREDAKZIOA

EAEko aldizkari ofizialean egu-
notan argitaratu da Eusko
Jaurlaritzak euskarazko heda-
bideentzat 2007 urterako bide-
ratutako diru laguntzak arau-
tzen dituen ebazpena, hedabi-
de bakoitzari dagokion diru
kopurua zehaztuz.

«Euskarazko hedabideak
sendotu, garatu eta normaliza-
tzeko» diru laguntzen deial-
dian, aurten, TOLOSALDEKO ETA

LEITZALDEKO HITZAk 40.000 euro
jasoko ditu, iazko kopuru bera,
hain zuzen ere.

Aurten, sektoreak hainbat
urtean egindako eskaerari hel-
du eta diru laguntzen zenbate-
koa urte erdian ezagutarazi du
Eusko Jaurlaritzak, urte bukae-
ran beharrean. Neurri hau po-
sitiboki baloratu du sektoreak,
«dirua beranduago jasoko
bada ere, zenbatekoa behintzat
ezaguna baita jada».

Tokiko aldizkariek 
hazkunde nabarmena 

Oro har, aurreko urteko joerari
eutsiz, 2007an hedabideentzat
diru gehiago eman du Eusko
Jaurlaritzak. Zehazki, %12,94
hazi dira diru laguntzak iaztik.

Hazkundeak, hala ere, deso-
reka nabarmenak ditu sailka
aztertuz gero: herri informa-
zioa lantzen duten tokiko aldiz-
kariei, batez beste, %57,75
handitu zaie laguntza; erdaraz-
ko prentsaren euskarazko
gehigarriei, %34,67; egunero
argitaratzen diren HITZA egun-
karien kasuan, berriz, batez
beste %9,36koa izan da haz-
kundea; eta euskarazko kazeta
bakarrari, Berria egunkariari,
%5,50 handitu diote laguntza.

Iaz bezala, erdarazko heda-
bideen euskarazko gehiga-
rriek askoz diru laguntza han-
diagoa jaso dute euskarazko
egunkariek baino. Kontuak
ateraz gero, erdarazko egunka-
rien euskarazko gehigarrien
orrialde bakoitza egiteko 90
eurotik gora eman du aurten
Eusko Jaurlaritzak. Berria
egunkariak, berriz, orrialdeko
75 euro inguru jaso du. Hitzen
kasuan, kopuru horrek nabar-
men egiten du behera. Hitza
bakoitzaren egoera eta diru la-
guntza ezberdina den arren,
adibidez, IRUTXULOKO HITZAren
laguntza orrialde bakoitzeko
20 eurotara ere ez da iristen.

Datu hauen aurrean,TOLO-
SALDEKO ETA LEITZALDEKO HITZA-
ren kudeatzaile Jon Mujikak

HEDABIDEAK�

Tokiko aldizkariek eta erdarazko prentsaren euskarazko
gehigarriek, berriz, hazkunde nabarmena izan dute aurten

HITZAk ez du hazkunderik izan iaz jasotako diru laguntzarekiko. HITZA

nabarmendu duenez, «tokiko
aldizkarien laguntzetan izan
den igoera poztekoa baldin
bada ere, ezinbestekoa da Eus-
ko Jaurlaritzari euskarazko
eguneroko prentsaren egoera
aintzat har dezan eskatzea.
Euskarazko hedabideak sen-
dotu, garatu eta normalizatu
nahi baldin baditu, ez baitu
zentzurik erdarazko hedabide-
en gehigarriak saritzea, HITZAk
hirugarren mailara baztertuz».

Egunerokoak gutxietsita

Oro har eta proportzioan, aurten ere tokiko
aldizkariei eta erdarazko egunkarien
euskarazko gehigarriei tokiko egunkariei

baino gehiago handitu dizkie Eusko Jaurlaritzak
laguntzak. Aurreko urteen bidetik, Jaurlaritzako
agintariek uste dute tokiko egunkariek ez dutela
besteen adinako laguntza-handitzerik merezi.
Eta ez zaigu bidezkoa iruditzen.

Ondo iruditzen zaigu Eusko Jaurlaritzak toki-
ko herri aldizkariei %57 handitzea laguntzak;
azken batean, hori eta gehiago behar du euska-
razko prentsak sendotu, garatu eta normaliza-
tzeko. Beraz, bide hori egokia izan daiteke. Ego-
kia ez dena da tokiko eguneroko prentsarekin

IIRRIITTZZIIAA�NOELIA LATABURU (TOLOSALDEKO ETA LEITZALDEKO HITZA-REN ZUZENDARIA)

(Hitzak eta Hernaniko Kronika) eta Berria-rekin
Jaurlaritza egiten ari dena: egunerokoek
%6,3ko igoera bakarrik izan dute komunikabi-
deen atalean, TOLOSALDEKO ETA LEITZALDEKO HITZAk
ez du laguntzetan igoerarik izan, eta beste
deialdi batzuetan zituen laguntza batzuk galdu
ditu gainera. Ez dezagun ahaztu, bestalde, erre-
alitate gordina dena: euskarazko prentsak mini-
moetan segitzen du lanean, eta erakundeen al-
detik bultzada handiagoa denok behar dugu, ez
herri-aldizkariek bakarrik.

Egunen batean Eusko Jaurlaritzako ardura-
dunek azaldu beharko digute zergatik ematen
den horrelako desproportzioa; zergatik den ga-
restiagoa astekari bateko orrialde bat edo erda-
razko egunkari baten euskarazko gehigarri ba-
teko orrialde bat ekoiztea, HITZA baten orrialde
bat ekoiztea baino; zergatik sustatzen dituen as-
tekariak egunkariak baino gehiago, biak modu
berean sustatu beharrean.

EESSKKUUAALLDDEEKKOO
HHEEDDAABBIIDDEEAAKK�
2007KO DIRU
LAGUNTZAK 

Eskualdeko idatzizko
hedabideek jaso dituzten diru
laguntzak dira. Parentesi
artean, izandako hazkundeari
dagokion kopurua.

2006 2007
Tolosaldeko eta 
Leitzaldeko HITZA
40.000 40.000 (%0)

Aiurri (astekaria)
14.981 14.169 (%-5,52)

Aiurri (hamaboskaria)
11.913 14.000 (%17,52)

Galtzaundi
13.300 25.865 (%94,47)

HHAAZZKKUUNNDDEEAA�
SAILKA AZTERTUTA

Hedabideen zuzeneko
laguntzak %12,94 hazi dira.

HAZKUNDEA SAILKA
Egunerokoak. %6,30.
�Eguneroko nazionalak %5,5
�Tokiko egunerokoak. %9,71
Aldizkariak. %20,8.
�Aldizkari nazionalak. 
%3,89 - %6,19
�Tokiko aldizkariak: %57,75.
Erdarazko prentsa. %34,67.
Irratiak. %-8,92
Telebista. %16,34
On-line. %11,89

BERRIA
�Berria egunkaria. %5,50.

HITZA
�Busturialdeko Hitza. %7,69
�Goierriko Hitza. %13,29
�Irutxuloko Hitza. %0
�Tolosaldeko Hitza. %0
�Lea-Artibaiko Hitza. %26,88
�Oarsoaldeko Hitza. %8,48
�Urola Kostako Hitza. %8,96



Mikel Baraibar (Areso Eraikiz) aurreko legealdian ere Aresoko alkatea izan da, eta aurten herriak 
bere konfiadantza berretsi dio; Aitor Lizartza (EA), aldiz, aurten hautatu berri dute, baina 

aurreko legealdian hirigintza arloan lanean aritua da, zinegotzi bezala NAIARA GARZIA

ARESO-BERASTEGI�POLITIKA

tolosaldeko eta leitzaldeko hitza

«Ez dut uste Aresoko jendeak
herria haztea nahi duenik»

Aresoko herritarrek Mikel Ba-
raibar (Areso, 1972) hautatu
dute alkate beste lau urteeta-
rako. Baraibar Areso Eraikiz
taldearekin aurkeztu da aur-
ten.
AAuurrrreekkoo  lleeggeeaallddiiaann  eerree  AArree--
ssookkoo  aallkkaatteeaa  iizzaann  zzaarraa..  ZZeeiinn
bbaalloorraazziioo  eeggiitteenn  dduuzzuu??
Nahiko positiboa. Helburu ba-
tzuk jarri genituen eta nik uste
lortu eta gauza batzuetan gain-
ditu egin ditugula. Lana egite-
ko oraindik badago, baina na-
lorazio ona egiten dut.
ZZeeiinnttzzuukk  zziirreenn  hheellbbuurruuaakk??
Bizikidetzaren inguruko helbu-
ruak.Nik uste herrian bizikide-
tasuna asko hobetu dela. Ho-
netaz gain, egitura aldetik he-
rria ahal den hobekien jartzea
izan da gure helburua. Ez zedi-
la karga bat izan aresoar ba-

MMIIKKEELL  BBAARRAAIIBBAARR�ARESOKO ALKATEA

tentzako herri txiki batean bi-
zitzea. Azken batean herri txiki
batean bizitzeak baditu gauza
onak, lasaitasuna, esaterako,
baina baditu bere desabantai-
lak. Normalean zerbitzu gu-
txiago izaten dira, edo gauza
batzuk lortzeko zailtasunak
izaten dira. Nik nahi dudana
da Areso ia beste herrien erre-
ferente izatea.
AAllkkaattee  hhaauuttaattuu  zzaaiittuuzzttee  bbiiggaa--
rrrreenneezz..  
Bai, alde horretatik badirudi
herria orokorrean nahiko gus-
tura dagoela guk egindako la-
narekin.
LLeeggeeaallddii  hhoonneettaarraakkoo  zzeeiinn
hheellbbuurruu  ddiittuuzzuuee  aazzppiieeggiittuurraa
aallddeettiikk??
Zentzu honetan urte askotan
ez da lan handirik egin eta ba-
dauzkagu erronka batzuk,

adibidez, frontoi estali bat egi-
tea, kiroldegi moduan agian,
ez baitaukagu leku estali bat
ez jaialdiak antolatzeko, ez eta
kirolak egiteko ere. Behar han-
dia dugula uste dut alde ho-
rretatik. Gero udaletxeak loka-
lak baditu, baina hauek zahar-
kituak eta erabili gabe daude.
Asmoa da horiek berreskura-
tzen eta berritzen joatea. Poli-
gonoa ere martxan dago eta
badirudi hor lana sortuko dela
eta enpresa asko etorriko dire-
la Aresora.
EEttaa  bbeesstteellaa??
Herria ahalik eta erosoen jarri
nahi dugu, orain adibidez In-
terneta wifi sistemaren bidez
herri guztian zabaltzen ari
gara. Gero ez dakit Nafarroan
aldaketarik izanen den, gauza
askotan horrek baldintzatzen

N. GARZIA

baitzaitu. Eskola aldetik eta
kultura mailan herriak jardue-
ra gehiago eskatzen ditu eta
horretan ere pixka bat lagun-
du behar da. Orain arte gauza
praktikoetaz gehiago arduratu
gara, baina nire ustez gai ho-
rietan ere sartu behar dugu.
AArreessoonn  oorraaiinnggoozz  eezz  ddiittuuzzuuee
eettxxeebbiizziittzzaa  ggeehhiieeggii  eerraaiikkii..
Nik alde horretatik ideiak argi
dauzkat eta ez dut uste herriko
jendearengandik urruti nabi-
lenik. Ez dut uste Aresoko jen-
deak herria haztea nahi due-

nik, baina inork ere ez du alde
egin nahi. Urte batzuk darama-
tzagu 300 biztanletan, jaitsi
gabe, eta horrelako herri txiki
bat izanda hori pozgarria da.
Poligono aldetik eta ekonomi-
koki badirudi hurrengo urtee-
tan ongi ibiliko garela eta gure
asmoa da hirigintza-plana era-
biltzea, baina herria modu kon-
trolatu batean hazteko. Ahal
bada etxeen sustapena gurea
izatea nahi dugu, etxeak guk
egin eta herritarrei guk saltze-
ko.�

Frontoi estali bat eraikitzea, helburu nagusien artean

«Gure helburua plaza ixtea da
eta ondoan aparkalekua egitea»

Aitor Lizartza (Berastegi, 1969)
aurreko legealdian hirigintza
sailean lan egin du zinegotzi
bezala eta aurtengo hautes-
kundeetan alkate hautatu dute,
EAren ordezkari bezala.
AAzzkkeenneekkoo  lleeggeeaallddiiaann  zziinneeggoo--
ttzzii  bbeezzaallaa  eeggiinn  dduuzzuu  llaann..  ZZeerr
bbaalloorraazziioo  eeggiitteenn  dduuzzuu??
Ona. Azken aurreko legealdian
eguneko zentroaren proiektua-
rekin hasi ziren eta urte asko-
tako aurrekontuak joan dira
etxe horretan. Hori azken urte
hauetako proiekturik garran-
tzitsuenetakoa izan da eta
maiatzean jarri zen martxan.
Gero industrialdearekin ere
hasi ginen, baina ezin izan
dugu jarraitu arau ordezka-
tzailerik ez zegoelako. Aparka-
lekuak egiteko Udalak lurrak
erosi ditu. Gauza hauek guz-

AAIITTOORR  LLIIZZAARRTTZZAA�BERASTEGIKO ALKATEA

tiak aurreko legealdian lotu
dira eta orain guk aurrera era-
man behar ditugu. Honetaz
gain, poliki-poliki gauza asko
egin ditugu urte hauetan:
haurtzaindegia, KZgunea,
multimedia aretoa... Amaitze-
ko, gazteentzako 20 etxe tasa-
tuak ere aurreko legealdian
martxan jarri ziren,oraindik
amaitu gabe dauden arren.
OOrraaiinn  zzeeiinnttzzuukk  ddiirraa  zzuueenn  hheell--
bbuurruuaakk??
Aurreko legealdian aparkale-
kua egiteko udaletxearen on-
doko lur eremu hori esleitu zu-
ten eta hor aparkaleku batzuk
egingo ditugu. Gure helburua
plaza ixtea da eta ondoan
aparkalekua egitea. Denbora-
rekin udaletxea konpondu
nahiko genuke. Honetaz gain
gure lehentasuna arau berriak

aprobatzea da, gero Artaleku-
ko industrialdea bultzatu ahal
izateko. Nire ustez hau beha-
rrezkoa da, aurrekontu murri-
tzarekin aurrera jarraitzea zai-
la baita. Jendeak gero eta zer-
bitzu gehiago nahi ditu, baina
udaletxeak ezin du zama guz-
tia bere gain hartu. Lur horiek
udaletxearenak dira eta auke-
ra polita izan daiteke herria-
rentzat, bestela ezin da. Erre-
kan ere inbertsio nahiko han-
dia egin behar dugu, jada
Eusko Jaurlaritzarekin lotuta
daukagu. Berastegiko erreka
oso zikina dago eta utzita, sa-
neamenduekin ere Udala ez
da oso zorrotza izan. Etxeak
egiten uztea oso polita da eta
utzi egin behar da, eta sanea-
menduekin ez da udaletxetik
presio gehiegi izandu.

N. GARZIA

EErrrreekkaa  ggaarrbbiittuu  eeggiinnggoo  dduuzzuuee,,
bbeerraazz??
Bai eta saneamenduak ere
hartuko ditugu. Obra garran-
tzitsua izanen da. Hau guztia
martxan 2008. urterako jarri-
ko dela agindu zidaten, eta ha-
laxe espero dut. Bestalde, hau-
teskundeetan gainera gauza
bat agindu genuen,hau da,he-
rriko jendeak ikus ditzala
Udalaren kontuak urte bukae-
ran, inbertsio bakoitzaren kos-
tua ikus dezan, dirua nondik

datorren ikusteko... Jendeak
udaletxeko dirua nola mugitu
den ikustea nahi dugu.
ZZeennbbaaiitt  pprrooiieekkttuu  aauurrrreerraa  eerraa--
mmaatteekkoo  aarraauuaakk  bbeerrrriittuu  bbeehhaarr
ddiittuuzzuuee,,  oorrdduuaann..
Gipuzkoan arauak onartu gabe
dauden herri bakarra gara.He-
men egin diren gauza guztiak
onartu gabe dauden arau ho-
rietan oinarritu dira. Zaharki-
tuta daudenez, arau ordezka-
tzaile berriekin hasiko gara la-
nean.�

Industrialdea eta errekaren garbiketa dira asmo nagusiak 



««JJaaiieettaann  
bbeezzaallaakkooaa
iizzaann  ddaa  ggiirrooaa»»

IMANOL GARCIA

«Oso balantze positiboa» egin
dute Irurako Ikastolaren alde
egin den 5. Garagardo Azoka-
ko antolatzaileek. Josune Aies-
taran Ikastolako zuzendariak
azaldu duenez, «giroa oso fa-
miliarra izan da, herriko festak
ematen zuten. Garagardo azo-
ka honetan edan ez da hain-
beste egiten, baina jan asko
egiten da». Giroa «herriko fes-
tetan bezalakoa» izan dela gai-
neratu du Aiestaranek.

Guztira 1.500 afari zerbitzatu
dituzte hiru egunetan eta di-
ruaren aldetik lortutakoa iaz-
koaren berdina izan dela diote.
«Etekin ekonomiko majoa ate-

IRURA�5. GARAGARDO AZOKA

Balantze «oso positiboa» egin dute 
garagardo azokako antolatzaileek

Ikastolaren eraikin berria itxura hartzen ari da pixkanaka. I. GARCIA

ratzen dugu», dio zuzendariak.
Beste urtetan bezala, antola-
tzaileek jendearen parte-har-
tzea nabarmendu dute. Egune-
ro 40 eta 50 lagun bitarte aritu
ziren lanean eta Ikastolarekin
zuzenean harremana ez due-
nik ere parte hartu du. Aiesta-
ranek behin eta berriro azpi-
marratzen du Ikastolak he-
rrian betetzen duen «konexio
funtzioa». Zuzendariak berezi-
ki nabarmendu du ikasle ba-
ten amona den Mari Paz Ar-
mendarizen lana: «Egun guz-
tietan aritu da bakailaoa
prestatzen». Garagardo azoka-
ren aurretik eta ondoren, mun-
tai eta desmuntai lanetan aritu
diren hamar gurasoak ere ai-

Edozein laguntza ongieto-
rria izango da. «Kilometroen
prestaketan lagundu nahi due-
nak Ikastolarekin harremane-
tan jartzea besterik ez du», dio.
Anoetako zein Tolosako ikasto-
lekin jarri dira harremanetan
beraien kolaborazioa eskatze-
ko. Oraindik, baina, Bergarak
duela protagonismoa esan du
Ikastolako zuzendariak. «Aur-
tengo Kilometroak pasa ondo-
ren hartuko dugu erreleboa»,
zehazten du Aiestaranek.

4 tolosaldeko eta leitzaldeko hitza

patu ditu. «Orokorrean, lagun-
du duten jende guztiari eske-
rrak eman dizkiogu», esan du
Aiestaranek. Ohi bezala, Uda-
lak emandako laguntza eta
bere inplikazioa ere nabar-
mendu ditu.

Eraikin berria aurrera

Garagardo azokan lortu den
dirua Ikastolaren eraikin be-
rria ordaintzeko izango da.
Eraikinaren obrak hasi dira eta

dagoeneko estrukturaren zati
bat egin dute. «Obrak ondo
doaz», dio Aiestaranek.

Datorren urteko Kilometroak
jai erraldoiari begira,prestake-
ta lanetan ere aurrera doazela
azaldu du Ikastolako zuzenda-
riak. «Ikuskizun eta salmenta
batzordeak lanean dabiltza eta
baita zirkuituarena ere». Ba-
tzorde buruak osatuta daude
eta hauek bere tadea osatzen
doaz. Festaren logoa eta leloa
prestatzen ere ari dira.

KULTURA SAILAK DIRUZ LAGUNDUTAKO HEDABIDEA

Kros igoera eta mus 
txapelketa, iganderako

ASTEASU�SANTAMAÑA JAIAK 

ERREDAKZIOA

Asteasuko Santamaña festen
lehen eguna igande honetan
izango da. Santamañako VII.
Kros Igoera eta XII. Mus Txa-
pelketa egingo dituzte egun
horretan. Hasiera ofiziala, bai-
na, datorren asteazkenean
izango da, hilaren 18an, Tran-
pazuloren igoerarekin.

Krosean partu hartu nahi
dutenek irteera baino ordu-
bete lehenago egin beharko
dute edo bestela telefonoz 

943 696896 eta 943 69340 
zenbakietan egin dezakete.
Doan da izen ematea. Proba
10:30ean hasten da Asteasuko
plazatik eta guztira zazpi kilo-
metro egin behar dituzte. He-
rrian bi itzuli egingo dituzte ko-
rrikalariek, bi aldiz Eizmendi
auzora igoaz, eta gero ekingo
diote 2,5 kilometro dituen San-
tamaña ermitarainoko igoera.

Lehenengo hamarrek, ema-
kumezkoetan zein gizonezkoe-
tan, dituzte sariak. Lehenengo-
ak 150 euro jasoko ditu, biga-

rrenak 90 euro, hirugarrenak
60 euro, lautik seigarrenera
arte 15 euro eta hortik hamar-
garrenera arte 10 euro. Denbo-

ra onenak (Iban Sanchez,
25’50’ eta Aintzane Argaiz,
33’21’’) hobetzen dituztenek
sari bereziak izango dituzte.

Parte-hartzaile ugari izan ziren aurreko kros igoeran. MADDI SOROA

Udaberriren
dantza 
ikastaroetan
izen-ematea

TOLOSA�

ERREDAKZIOA

Udaberri dantza taldeak dei-
tuta, umeen ikastaroetan ize-
na eman gabe daudenek,
bihar izango dute honetara-
ko azken aukera.

Ikastaroetan izena emate-
ko interesa dutenek Igaron-
do igerilekua zenaren ondo-
an dagoen lokalean egin
ahal izango dute, 17:00etatik
20:00etara bitartean.

KUTXAREN GIZARTE EKINTZA  -  2007 UZTAILA

gizarte ekintza

K
utxaZabal Zentroaren hel-
burua da mendekotasuna
duten pertsonak zaintze-
ko eta haiei laguntzeko

espezialistak prestatzea. Hori dela
eta, ikastaroetan parte hartzen duten
gizon-emakumeek kalitatezko pres-
takuntza izan dezaten saiatzen gara,
haiek beharrezko trebetasun guz-
tiak garatu ditzaten eta, bereziki,
harremanarekin lotutako zeregine-
tan, kontaktua mantentzen eta egu-
neroko bizitzako jarduerak egiteko
laguntza behar dutenekin harrema-
netan jartzeko gai izan daitezen
prestatzeko». Hala laburtzen dute
Itziar Igartua eta Maria Jose
Unzueta kutxaZabal zentroko
gizarte-laguntzarako prestakun-
tza-eskolako zuzendarikideek
Bidebidetako Moneda Baserrian
egiten duten lana. Zentro horrek,
batik bat, gizarte-laguntzaren arlo-
an oinarrizko lanerako presta-
kuntza eta etengabeko presta-
kuntzako ikastaroak eskaintzen
dizkie ikasleei.

KutxaZabal zentroko prestakun-
tza-jardueraren oinarria mende-
kotasuna duten pertsonei lagun-
tzeko profesionalak gaitzeko ikas-
taroa da. Ikastaro hori 475 ordukoa
da (300 teoriko eta 175 praktiko).
Gainera, eskola-urtean, kutxaZa-
bal Zentroak etengabeko presta-
kuntzarako ikastaroak eta senitar-
tekoentzako laguntza-ikastaro labu-
rragoak ere eskaintzen ditu,
adibidez, ‘Adineko pertsonentza-
ko oinarrizko laguntza’,‘Alzheime-
rra duten pertsonekin egin beha-
rreko jarduerak’,‘Estimulazio-tek-
nikak mendekotasuna duten
pertsonekin’ eta abar. Orain arte,
2.000 pertsonak egin dituzte ikas-
taro horiek. Bestalde, kutxaren
Gizarte Ekintzak,Bergarako UNE-
Dekin batera,mendekotasunen bat
duten pertsonak zaintzen dituzten
talde guztiei eskaintzen dien gi-
zarte-laguntzako prestakuntza-
baliabide bat da kutxaZabal Deba.
Esparru horretan lan egin nahi
duten eta prestakuntza teoriko eta
praktiko egokia behar duten per-
tsonentzat eta esparru soziosani-
tarioan lan egiten duten eta beren
ezagutzak eguneratu, zaintza-tek-
nika berriak ezagutu eta presta-
kuntzarekin jarraitu nahi duten
profesionalentzat da prestakuntza

hori. Mendekotasunak dituzten
pertsonen familientzat ere bada,
zeinek gutxieneko ezagutza batzuk
behar baitituzte zaintzen duten
pertsonari behar bezalako arreta
emateko.

LAN-IRTEERA
Asun Zendoiak eta Koro Vidalek
martxoan bukatu zuten ikastaroa,
eta gaur egun, lanean ari dira men-
dekotasuna duten pertsonak zain-
tzeko egoitza espezializatuetan.
«KutxaZabaleko ikastaroan parte
hartzea lan-irteera bilatzeko modu
bat izan zen», dio Asun Zendoiak.
Bere kasuan, gainera,erronka nagu-
sia fase praktikoa gainditzea zela
dio. «Izan ere, neure burua harrituta
utzi dudala esan dezaket, mendeko-
tasuna duten pertsonei laguntzea
gustatzen zaidan lana dela kontura-

tu bainaiz, oso errealizatuta senti-
tzen naiz, eta poz berezia ematen dit
etxera itzultzen naizenean».Asunek
dio, egoitza geriatriko batean lan
egitean –bere kasuan bezala–,«gai-
xo guztiek oso maite gaituztela sen-
titzen dugu, eta horrek egunetik egu-
nera gure burua pixka bat gehiago
hobetzen laguntzen digu».Koro Vida-
lek dio oso garrantzitsua dela ikas-
taroan eskaintzen den prestakun-
tza mendekotasuna duten pertso-
nekin lan egiteko behar den
egonkortasun psikologikoari dago-
kionez. «Pertsona horiek gure lagun-
tza behar dutela konturatu behar
gara –dio Korok–, atzera bueltarik
ez duten narriadura-prozesuak jasa-
ten dituzte, eta egin dezakegun gauza
bakarra bizitza errazagoa eskaintzen
saiatzea da. Ikuspegi psikologikotik,
hasieran zaila da,baina berehala ikas-

ten dugu karga hori ezin dugula etxe-
ra eraman, eta, ikastaroan ikasi dugun
bezala, oso garrantzitsua da norberak
bere burua zaintzea gainerakoak zain-
du ahal izateko».

PRESTAKUNTZA OSOA
Ignazio Martinek ikastaroko 300
ordu teorikoak egin ditu, eta orain
praktikak egiten ari da Zorroaga-
ko zaharren egoitzan. Bere iritziz,
kutxaZabal Zentroan ematen den
irakaskuntzaren alderdirik egokie-
na hainbat arlo barnean hartzea
da. «Mendekotasunaren hainbat
alderdirekin zerikusia duen informa-
zio juridikoa ere eman digute. Hori
oso baliagarria izan daiteke une jakin
batean enpresa bat sortu nahi badu-
gu edo lan-arlo honetan proiektu bat
garatu nahi badugu».

Maria Jose Unzuetak dio, kutxa-
Zabal zentroko ikastaroak mar-
txan jartzean helburuetako bat lan-
irteera eraginkorra eskaintzea zela
«lan-merkatuan sartzeko adin zaile-
an dauden pertsonei, mendekotasu-
na duten pertsonei laguntzeko arlo-
an lan-irteera aurki dezaten». Izan
ere, «onartu berri den Mendekota-

sunaren Legea aurreikusita bezala
garatzen bada eta autonomia-erki-
degoak hura onartzen badute, lagun-
tza-arloan espezializatutako profe-
sionalen eskaera handia sortuko da».

Bestalde, Itziar Igartuak dio, edo-
nola ere, arlo honetako espezia-
listen gero eta eskaera handiagoa
dagoela egiaztatzen ari dela, behar
bezala prestatuta dauden eta kali-
tatezko jakintza teorikoa eta prak-
tikoa duten pertsonena. «Mende-
kotasun-egoeran dauden pertsonei
laguntzen zaharren egoitzetan urte-
ak daramatzaten langileak eduki ditu-
gu, eta, horiek esperientzia handia
izan arren, ezagutza eta prestakun-
tza gehiago eskuratzera etorri dira
zentrora. Batzuetan uste dugu, per-
tsonok pertsonak izateagatik soilik,
jaiotzen garenetik badakigula gaine-
rakoak zaintzen, eta hori ez da egia.
Zaintzeko prestatu egin behar da,
eta, gainera, asko trebatu behar da.»

Horri guztiari dagokionez, Ignacio
Martinek hau dio: «praktikak hasi-
takoan konturatu naiz ikastaroan ika-
si behar izan ditudan hainbat alder-
di teorikok duten garrantziaz». Bere-
ziki azpimarratzen du prestakuntza-
programa pertsonen beharretara
oso ondo egokituta dagoela, eta
hori oso garrantzitsua dela.«Alder-
di horri dagokionez, prestakuntza-
ikastaroak ere oso garrantzitsuak
dira», adierazi du Itziar Igartuak,
«horien bidez gaitzen ditugu ikasleak
mendekotasunaren arloko presta-
kuntzaren elementu zehatzetan, hau
da, une jakin batean egingo duten
lanerako alderdirik egokienetan edo
laguntzen ari diren pertsonaren beha-
rrekin zerikusi handiagoa duten alder-
dietan».

Maria Jose Unzuetak azpimarratu
du, denborarekin kutxaZabal zen-
troko ikastaroak hobetzen joan
direla lan-merkatuari aniztasun
funtzionaleko profesional onenak
eskaintzeko pertsonei laguntzea-
ren arloan. «Bitartekoak eta balia-
bideak ditugu, taldeak beti murriz-
tuak dira eta alderdi garrantzitsu
bat da, oro har, bakoitzaren egoera
pertsonala zein den ulertzen saia-
tzen garela prestakuntza ematean,
pertsonarengana eta haren egoere-
tara arrakasta handiagoz hurbiltzen
saiatzen gara».

kutxak Bidebietako Moneda baserrian duen trebakuntza-eskolak profesionalak prestatzen ditu mendekotasunak dituzten

pertsonei laguntzeko, eta prestakuntza-baliabideak ematen dizkiete pertsona horien familiei

kutxaZabal zentroko ikastaroak hobetuz joan

dira, pertsonei laguntzeko arloan lan-merkatuari

aniztasun funtzionaleko profesional onenak

eskaintzearren

: Ignacio Martín,Asun Cendoya eta Koro Vidal.

KutxaZabal Zentroa:
Zaintzen ikasteko lekua



TTxxiinnttxxaarrrriiaarrii  oonnggiieettoorrrriiaa,,  bbiihhaarr  

NEREA URBIZU

Karmenak jada gainean, Ale-
gian jaiak izango dituzte dato-
zen egunetan. Jai ofizialak
bihar hasiko dira Txintxarria-

ALEGIA�JAIAK

Maila goreneko herri kirolak eta musika nagusi dira jaietan

ren jaitsierarekin, eta Alegiko
Gazte Asanbladak antolatuta-
koak gaur bertan, 19:00etan.

Aurtengo jai ofizialen baitan
lehengo urtean hasitako harri-
jasotze txapelketa ere izango
da: Harri-jasotzaileen II. Txin-
txarri Saria,hain zuzen.Bertan,
etziko proban Aimar Irigoien,
Izeta II.a, Izeta III.a eta Ostolaza
ariko dira, 18:30etik aurrera
Larraitz auzoko plazan.

Berritasunen artean,Alegiko
I. Haurren Arrantza Txapelketa
izango da Orian,eta Udalak be-
rak antolatu du, Tolosako
Arrantzaleak laguntzaile izan
dituztela. Etzi izango da ere, eta
09:00etatik 12:00etara egingo
dute. Herriko plazan 08;15ean

EEGGIITTAARRAAUUAA�

EGITARAU OFIZIALA
BIHAR
17:30. Kartel lehiaketan parte
hartu duten marrazkien
erakusketa udaletxeko
arkupeetan.
17:30. Ordiziako erraldoi eta
buruhandiak eta Giroarte
dultzaina taldearekin kalejira,
Larraitz auzotik plazaraino.
18:00. Euskal Presoak Euskal
Herrira lelopean elkarretaratzea
udaletxean eta ikurra jartzea.
18:00. Txupinazoa eta
Txintxarriaren igoera, jaien
hasiera iragartzeko, 
Joxe Gastesi (Txintxarri
abesbatzaren zuzendari ohia
eta historialaria).
�Helduentzat sagardo kupela
izango da.
19:45. Txintxarri Txiki eta
Txintxarri abesbatzen
kontzertua elizan.
21:00. Herriko plazan zikiro
jatea.
23:00. Bertsolariak plazan:
Maialen Lujanbio, Unai
Iturriaga, Igor Elortza eta Jon
Maia. Gai-jartzailea: Josu
Goikoetxea.
Ondoren. Goizaldera arte Izotz
taldearekin dantzaldia.

ETZI
09:00. Herriko txistulari eta
trikitilarien diana.
09:30. Giroarte dultzaina
taldeak alaituriko diana.
09:00. Arrantza lehiaketa Oria
ibaian.
10:00. Alegiko XLVIII. txirrindu
proba: Xakaren XXVII.
oroimenaldia (kadete maila). 
12:00. Sagardo dastaketa
sardina eta txorizo erreekin.

12:00. Asier Unsain eta Irma
Karrerarekin trikitixa, plazan.
18:30. Herri kirolak Larraitz
Auzoko plazan. Harri-
jasotzaileen II. Txintxarri Saria:
Aimar Irigoien, Izeta II.a,  Izeta
III.a eta Ostolaza. Harriak: 125
kiloko bola, zilindroa eta
kubikoa. 
Ondoren. Gipuzkoako II.
mailako trontzalarien txapelketa
(5 bikote). 
21:00. Zahagi ardoa. Ardoa
gaztetxeak, postrea Udalak eta
ogia norberak jarri behar du.
22:30. Pilota partidak,
afizionatuak: Renobales-
Garmendia eta Onsalo-Irureta.
Profesionalak: Chafee-Argote
eta Saralegi-Begino.
�Partidak ikusteko 10 euro
ordaindu behar da.
00:00-05:00. Makro
diskoteka. 

IGANDEA, UZTAILAK 15
09:00. Giroarte dultzaina
taldeak alaituriko diana.
09:30. Kalejira berezia,
lehengo eta oraingo herriko
txistulariekin.
12:30. Loatzo musika
eskolaren kalejira.
17:30. Hegazti erakusketa
plazan: Las Aguilas de
Valporquero. 
19:45. Salbea Txintxarri
Abesbatzaren eskutik.
20:00. Alurr dantza taldearen
emanaldia plazan.
23:00. Dantzaldia Trikizio
taldearekin.

ASTELEHENA, UZTAILAK 16
09:00. Herriko txistularien eta
trikitilarien diana.

09:30. Giroarte dultzaina
taldeak alaituriko diana.
11:00. Umeen Santos
torneoaren areto futboleko
finala.
11:00. Incansables txaranga
kalez kale ibiliko da egun
guztian zehar.
11:15. Meza nagusia
12:00. Alegiko dantzarien
emanaldia herriko plazan.
17:30. Umeentzat,
arrantzaleen jokuak, Kulki
taldearen eskutik eskolako
patioan.
19:30. Cantares de
Guanajuato mariatxien
emanaldia herriko plazan.
23:00. Kontzertua, Korrontzi
eta Dronadar taldeekin.

ASTEARTEA, UZTAILAK 17
09:00. Herriko txistularien eta
trikitilarien diana.
08:30. Jubilatuek antolaturiko
mendi martxa. 
09:30. Giroarte dultzaina
taldeak alaituriko diana.

Jai ofizialen hasiera Txintxarriaren jaitsierak emango dio. ESTI EZEIZA

10:00-14:00. Haur parkea
Larraitz auzoko plazan.
13:00. Apar Festa eskolako
patioan.
11:00. Jubilatuentzat
hamaiketakoa. 
Ondoren. bertsolariak plazan:
Jexux Mari Irazu eta Amaia
Agirre.
12:00. Asier Unsain eta Irma
Karrerarekin trikitixa izango da
plazan.
16:30. Intxurre Pilota Eskolako
partidak.
17:30. Haur jaialdia, herriko
plazan Txiki Truk taldearekin.
Merienda eta jokuak ere izango
dira.
18:30. Jubilatuen patata
tortilla txapelketa: parte hartu
nahi duenak jubilatuen
egoitzatik pasa behar du.
20:00-22:00 eta 23:00etatik
aurrera. Berbena Trakets
taldearekin.
00:00. Txintxarriren erreketa,
Elena Zubillagak eta Mirari
Mendizabalek alaiturik.

EGITARAU ALTERNATIBOA
GAUR
19:00. Festa hasiera,
suziriekin eta sagardo
dastaketarekin.
Ondoren. Zahagi ardoa.
Gauean. Trikitixa eta Kupela
taldea.

BIHAR
14:30. Herri bazkaria.
Ondoren. Mus Txapelketa.
21:00. Zahagi ardoa.
Gauean. Kontzertuak; Akatu
eta Triki Rock.

ETZI
Arratsaldean. Vista Alegre
txaranga Bulebarra alaitzen
ariko da.
21:00. Zahagi ardoa.
Gauean. Kontzertuak: Jose
Luis, no me mires con 
el ojo de cristal eta
Skamachine.
Jarraian. Festa Gaztetxean:
Kontzertuak eta DJ Festa
(astean zehar zehaztuko
dituzte).

IGANDEA, UZTAILAK 15
17:00. Ume jolasak.
21:00. Zahagi ardoa.
Gauean. Kontzertuak: Sexti
Sexerts, Nuk at eta Williz
Drummond.

ASTELEHENA, UZTAILAK 16
19:00. Antzerkia Gaztetxean.
21:00. Zahagi ardoa.
Ondoren. Herriko bertsolarien
emanaldia.
�Oharra: ekitaldi guztiak
Bulebarren izango dira,
zehaztuta daudenak izan ezik
(Gaztetxean izango direnak).

LANA
Sukaldari laguntzailea. Iturri-
Goxo jatetxean sukaldari
laguntzailea behar dugu. Deitu:
943 69 12 10.
Etxeko lanak. Emakume
euskalduna behar da, etxeko
lanak eta bi ume zaintzeko,
goizetan Ibarran. 943 67 15 09.

iragarki laburrak�

elkartuko dira parte-hartzaile-
ak. Benjaminen (6-10 urte bi-
tartekoak) eta infantilen (11-14
urte bitartekoak) mailakoa
izango da txapelketa berri hau
eta gaur da izena emateko 
azken eguna, 10:00etatik
13:00etara eta 15:00etatik
21:00etara, Usabal kirolde-
gian, edota Tolosako arrantza-
leen lokalean 19:00etatik
20:00etara.

Jai alternatiboen baitan kon-
tzertuak dira nagusi,eta zahagi
ardoa, egunero izango baita
21:00etan Bulebarren.Tartean,
Kupela taldea izango da gaur
gauean. Herriko bertsolarien
saioa ere izango da, baina aste-
lehenean.



«Hasierako beldurra jaitsi da, baina
zenbait aurrerapen eman dira»

Bengoetxea autoeskolako zu-
zendaria da Joxean Bengoe-
txea (Villabona, 1968). Villabo-
nan kokatua dagoen hau da
puntuak berreskuratzeko ikas-
taroak eskaintzen dituen es-
kualdeko eskola bakarra.
ZZeerr  nnoollaakkoo  bbaalloorraazziiooaa  eeggiitteenn
dduuzzuu  ppuunnttuukkaakkoo  kkaarrnneettaazz??
Balorazio txikia egin dezaket.
Administrazioaren aldetik zen-
bait arazo egon dira, ikastaro-
ak ematen hasteko-eta. Horre-
gatik, Euskal Herrian orohar
maiatza aldera hasi ginen ikas-
taroak ematen. Hala, orain arte,
ekainean bi pertsonentzako
ikastaro bat egin genuen, eta
ziurrenik uztailean beste bi-
rentzat egingo dugu.
BBeerraazz,,  uurrtteeaann  zzeehhaarr  ppuunnttuuaakk
ggaalldduu  ddiittuueennaakk......
Beste arazoetako bat hori izan
da. Nahiz eta norbaitek pun-
tuak galdu, eskutitz bat jaso
beharra zeukan hona etorri eta
ikastaroarekin hasi ahal izate-
ko. Honenbestez, kasu batean
adibidez, joan den abuztuan
egin zuen lege haustea, eta
duela gutxi iritsi zaio eskutitza.
DDeennaa  ddeenn,,  ppuunnttuuaakk  bbeerrrreesskkuu--
rraattzzeekkoo  bbeehhaarrrraa  ssoorrttuukkoo  zzii--
ttzzaaiioonn  jjeennddeeaarrii??
Hasieran, albistea zabaldu ze-
nean jende ugari etortzen zen
galdetzera eta informatzera.
Baina jendea itxaroteaz asper-
tu delako edo lasaitu egin dela-
ko, orain gutxiago etortzen
dira.

JJOOXXEEAANN  BBEENNGGOOEETTXXEEAA�BENGOETXEA AUTOESKOLAKO ZUZENDARIA

E. EZEIZA

DDuueellaa  bbii  hhiillaabbeettee  hhaassii  aahhaall  iizzaann  dduu  
jjeennddeeaakk  ppuunnttuuaakk  bbeerrrreesskkuurraattzzeenn  

ESTI EZEIZA

Urte bat igaro da puntukako
karneta martxan jarri zenetik.
Hasierako beldurrak eta kez-
kak igaro dira eta azken urtea-
ren balorazioa egin dute jada
trafiko zerbitzukoek.

Eusko JaurlaritzakoTrafiko
Zuzendaritzak Gipuzkoan, gi-
dabaimen berriko 32.000 pun-
tu baino gehiago kendu ditu
iazko uztailaren 1ean martxan
jarri zenetik 2007ko ekainaren
amaierara arte.

Luzatutako datuen arabera,
puntu gehien galtzea eragin
duen arau haustea gehiegizko
abiadura izan da. Uhalaren,
kaskoaren eta bestelako se-

TRAFIKOA�

2006ko uztailean jarri zen martxan puntukako karneta, 
ordutik hona, 96.000 kendu dituzte EAEko errepideetan

gurtasun elementuen erabile-
rarako arauak ez betetzeagatik
Euskal Automia Erkidegoan
9.246 puntu kendu dituzte.
Arau hauste ugarienetan hiru-
garrena gidatzean alkohola eta
drogak hartzeari dagokiona
izango da, eta 8.840 puntu ken-
du dituzte horregatik. Salaketa
horiek guztiak zigortzeko es-
kuduntza Trafiko Zuzendari-
tzaren esku utzita duten he-
rrietako udaltzainek jarri di-
tuzte. Dena den, kontuan hartu
behar da, puntu hauek gida-
riek euskal errepideetan ziho-
azela egindako arau hausteei
dagozkiola, beraz, hauek eus-
kal herritarrak eta beste esta-
tuetakoak izan daitezke.

EEUUSSKKOO  JJAAUURRLLAARRIITTZZAAKKOO  TTRRAAFFIIKKOO  ZZUUZZEENNDDAARRIITTZZAARREENN  DDAATTUUAAKK�

Gipuzkoa EAE
Arau haustea kendutako puntuak
Alkohola eta gai psikotropikoak 
hartzeari buruzko arauak 4.652 8.840
Abiadura 16.327 59.015
Uhala, kaskoa eta segurtasun 
elementuak 4.347 9.246
Gidariaren/Jabearen 
dokumentazioa/bereizgarriak 1.488 6.588
Gainerakoak 5.216 12.446
Guztira 32.030 96.465

NNoollaakkooaakk  ddiirraa  eesskkaaiinnttzzeenn  ddii--
ttuuzzuueenn  iikkaassttaarrooaakk??
Bi motatakoak daude, baina
guk oraingoz bakarra eskaini
dugu. Hau 12 ordutakoa da eta
gehienez lau puntu berresku-
ratzeko balio du. Hemen, has-
teko zazpi orduko ikastaro
orokor bat ematen diet nik. Eta
gero, ordenagailuko programa
baten bidez, egin duen arau
haustearen araberako galde-
tegi bat erantzun beharko du
ikasleak. Honen ondoren, guk
segituan baieztatzen dugu
gainditu duela, eta hurrengo
egunerako berriro puntuak
hor ditu.
JJeennddee  aasskkoo  eettoorrrrii  aall  ddaa  iikkaass--
ttaarrooeettaann  iizzeennaa  eemmaatteerraa??
Pertsonalki hona etorritakoak
baino gehiago izan dira telefo-
noz deitu dutenak, esanaz, la-
gun batek puntuak galdu di-
tuela eta nola berreskuratu di-
tzakeen galdetuz.
ZZeerr  nnoollaakkoo  jjaarrrreerraa  dduuttee  ppuunn--
ttuuaakk  bbeerrrreesskkuurraattuu  bbeehhaarr  ddii--
ttuuzztteenneekk??
Hasieran oso serio, baina den-

borarekin konfidantza hartzen
joan ginen, eta ongi. Bestalde,
ikastaroa amaitzean biek ere
erraza izan zela zioten. Baina
egin baino lehen ez gainditze-
ko beldurra zuten.
OOrrookkoorrrreeaann  zzeerrggaattiikk  ggaalldduu
ddiittuu  jjeennddeeaakk  ppuunnttuuaakk??
Hemengo datuen arabera,
hona etorri direnek abiadura-
gatik galdu dituzte.
JJeennddeeaa  kkoonnttzziieennttzziiaattzzeekkoo  bbaa--
lliioo  iizzaann  aall  dduu  lleeggee  bbeerrrriiaakk??
Nire ustez, hasierako beldurra
gutxitu egin da. Hala ere, zen-
bait aurrerapen eman dira,
jendeak gutxiago hitz egiten
du gidatzen ari denean mugi-
korretik, eta uhala ere jartzen
du. Baina abiaduraren kasuan
jaitsi bazen ere, berriro azka-
rrago ibiltzen hasi da jendea.
ZZeerr  ddaa  jjeennddeeaakk  aahhaazzttuu  eezziinn
dduueennaa??
Azken urteetan, errepideak ez
dira gehitu, baina gidariak, au-
toak, kamioiak... bai. Horrega-
tik iritsi da puntu bat arrisku
handia daukagula eta arretaz
gidatu beharra dagoela.�



AAGGEENNDDAA�

DEIALDIAK

Albiztur. Jai Batzordearen
bilera izango da 20:00etan.
Alegia. 19:00etatik aurrera
festa alternatiboen hasiera
izango da. Suziriak, sagardo
dastaketa, zahagi ardoa eta
gauean trikitixa eta Kupela
taldea izango dira.
Tolosa. Donostiako Pio
Baroja kiroldegiko
instalazioetan eskalada
egitera irteera antolatu du
Gazte Topaguneak. Prezioa:
8 euro. Irteera 15:00etan
Triangulotik.
Tolosa. Hilaren 27, 28, 29,
30 eta 31ean Picos de
Europara ireteera antolatu
du Oargi mendi elkarteak.
Torre de los Horcados Rojos
(2.056) Pico Urriello
(2.519), Peña Castil (2.442)
eta Torre de la Pardina
(2.596) igoko dute. Izena
emateko 637 830380an.
Tolosa. Laugibar-Abodi
(Nafarroa) irteera antolatu
du Alpino Uzturre mendi
elkarteak iganderako.
Holtzarteko zubia pasatuko
dute. Zazpi ordu inguruko
ibilaldia da. Irteera 6:00etan
Gorosabeletik. Izen-ematea,
elkartean (943 65 27 89).
Tolosa. Harizpe jubilatuen
eta pentsiodunen elkarteak
oporraldia antolatu du
Benidormen irailaren 29tik
urriaren 13ra. Bazkideek
455 euro ordaindu beharko
dituzte, eta bazkide ez
direnek, berriz, 461 euro.
Villabona. Larrañe-
Otsogorrigaina-Belagoa
(Zuberoa) irteera antolatu du
Aizkardik iganderako. Izen-
ematea, elkartean edo 943
694458 telefonoan (Joxan).

GUARDIAKO FARMAZIAKK

Gaur
Leitza. Plaza, M. Elbarren, 36.112.
Tolosa. Morant, R. Zabalarreta, 1. 
943 673649.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, TOLOSALDEKO ETA

LEITZALDEKO HITZAren errepasoa,
elkarrizketak, , agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00. Bide okerretik.

�HITZAk ez du bere gain hartzen
egunkarian adierazitako esanen eta
iritzien erantzukizunik.

AAGGUURRRRAAKK�

IKTko igerilariak «fin» aritu dira Gipuzkoako, Euskadiko eta Espainiako txapelketetan. HITZA

UUrreettaann  ddoottoorreeeennaakk
TOLOSA�Maila «altua» erakutsi dute IKTko igerilariek urtean osoan;

Gipuzkoakoan, Euskadikoan eta Espainiakoan emaitza bikainak lortu dituzte

ERREDAKZIOA

IKTko igerilariek beste
behin ere euren «maila eta
estiloa» erakutsi dute, pasa

den ekainean jokatu berri di-
tuzten eskolarteko Gipuzkoa,
Euskadi eta Espainiako txapel-
ketetan.

1994 eta 95ean jaiotako nes-
ka-mutilek, esaterako, urtean
zehar eginiko lanaren emai-
tzak ikusi zituzten Gipuzkoako-
an eta Euskadikoan. Ardura-
dunek jakinarazi dutenez be-
reziki goraipatzekoa da «Elena

Gabirondok eginiko entrena-
menduak». Bestalde, Nerea
Manso, Ane Manso, Maria Man-
so, Iban Gabirondo, Olaia Cua-
drado eta Ane Amundarain do-
minak lortu zituzten euren pro-
batan. Marta Alonsok, berriz,
bere lehen errekorra haustea
lortu zuen, 200 metro bizkarrez
proban. Eta Tolosaldeko nes-
kek garaipena eskuratu zuten
erreleboetan.

1995 eta 96 urteetan jaiotako
alebinek, berriz, Azpeitian jo-
katu zuten Gipuzkoako Txapel-
keta. Bertan, bi proba gainditu

behar izan zituzten; batetik,
200 metro estiloan eta 400 me-
tro era askean. Bietan lorturiko
emaitzen baturak eman zuen
sailkapen orokorra. Hala, Ma-
ria Muñoak bigarren postua
eskuratu zuen. «Lehen proban
ederki aritu ostean bigarren-
goan alde nabarmena lortu
zuen». Julen Lizasorentzat lau-
garren postua izan zen, «iazko
marka gaindituz».

Halaber, Laura Gabirondo,
Aitor Grajal, Imanol Eceiza, Jor-
ge Rodríguez,eta Iñigo Alkorta
igerilariek euren marka per-

tsonalak «nabarmen» hobetu
zituzten.

Azkenik, Marta Alonso kiro-
laria Espainiakoan aritu zen
Euskadiko selekzioarekin, Za-
ragozan jokatutako proban.
Bertan, «maila altua» erakutsi
ahal izan zuen parte hartu
zuen probetan, 100 bizkarrez,
200 bizkarrez eta erreleboeta-
koetan, alegia. Bederatziga-
rren sailkatu zen, finaletik oso
gertu geratuta.

Emaitza «bikainak», beraz,
Tolosaldea IKTko neska-muti-
lek lorturikoak.

EESSKKUUAALLDDEEKKOO  EEGGUUNNKKAARRIIAA�2007ko uztailaren 12a, osteguna�V. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

URTE ASKOAN
Kepa Mendez Barandiaran.
Zorionak eta 8 muxu potolo.

Etxekoen partetik.


